Evttohus ● Forslag

	Áššis/til sak:
	003/21 Sámedikki reviderejuvvon bušeajtta 2021

	Lávdegoddi/komité:
	Plána- ja finánsalávdegoddi

	Joavku/gruppe:
	Nordkalottfolket ja Olgeš

	Áirasa namma/representantens navn:
	Toril Bakken Kåven ja Lars Filip Paulsen


Rievdadus;

4. kapihtal Giella

Lasáhus:
Julevsámegiel profiilaskuvla – Vuosttaš heahteveahkki

Várrejuvvo 1 000 000 ruvnno Hábmera suohkanii – Hábmer suohkana prošektii Julevsámegiel profiilaskuvla. 

Riikarevišuvnnas leat váigadis raporta mii guoská sámi oahpaheapmái (Riksrevisjonens undersøkelse av samiske elevers rett til opplæring i og på samisk (2019-2020)). Ii oktage aktevra sáhte dadjat maidege makkár kvalitehta oahpahusas lea mii addo, ja riikarevišuvnna boađus lea ahte oahpaheaddjivátnivuohta lea bissovaš váttisvuohta, lea oahpponeavvovátnivuohta mii fuonida oahpahusfálaldaga ja lea oppalaš headjuvuohta das mot gáiddusoahpahusfálaldat lea organiserejuvvon.

Julevsámegiella lea dat sámegiella mas leat stuorimus hástalusat mat gusket oahpaheapmái sihke sámegielas ja sámegillii. Ájluovtta skuvla lea áidna skuvla gos oahppit ožžot oahpahusa julevsámegielas ja julevsámegillii, nappo oahpahusa vuosttašgiellan. Suohkanis lea proseassa mii galgá hábmet profiilaskuvlla sisdoalu, organiserema, eaiggátvuođa, oahpahusmodealla, ja maid ekonomalaš ja guhkit áiggi sosiálalaš gánnáhahttivuođa. Muhto dál lea baicca skuvllas dárbu nanu vuosttašveahkkái sihke oahpaheddjiide ja ohppiide mat gusket gielladoaimmaide. 

Sámedikki julevsámegiel oahpponeavvobuvttadeapmi ii leat dohkálaš, ja oahppin lea ain oahpahus oahpponeavvuiguin mat leat L97 reforpma mielde dahkkon. Lea dárbu virgádit báikkálaš jorgaleddjiid ja ráhkadit jietnagirjjiid iešguđetlágan girjjiin maid sámi oahpaheaddjit skuvllas háliidit váldit atnui. 

Barggaheaddji: Sámediggi

Bargi: Hábmera suohkan - Hamarøy kommune

Lasáhus:

Lullisámegiel- ja kulturbargojoavku

Várrejuvvo 1 000 000 ruvnno johtti lullisámegiel- ja kulturbargojovkui – ođđa prošeakta

Sámediggi lea prinsihpalaččat heaittihan girjebusse, mii lei okta dain deháleamos giella- ja kulturguddiin lullisámi guovllus. Lullisámegiella dárbbaša dál earenomáš doaibmabijuid. 

Girjebusse lei johtti bálvalus maid hui ollugat lullisámeguovllus ohcalit. Guovlu lea geográfalaččat stuoris, ja dat iešguđetge lullisámiguovllut dárbbašit iešguđetlágan bálvalusaid.

Mii diehtit ahte dárogiel oahpponeavvuin leat unnán dieđut ja máhttu sámiid ja sámiid dili birra. Ja máhttu lullisámiid dili birra lea earenoamáš váilevaš. Lullisámegillii  ja -guvlui lea báikkálaš máhttu giela, kultuvrra ja servvodateallima birra dehálaš. Mánáidgárddi ja skuvlasektorii lea dárbu oažžut eambbo máhtu báikkálaš, lullisámegiela- ja kulturhistorjá birra, ja dákkár bargojoavkkus lea vejolašvuohta dan ovddidit. Luoikkahit girjjálašvuođa lea dehálaš, ja Sámediggi lea virgádan sierra lullisámegiel girjjálašvuođagaskkusteaddji, ja dat lea lunddolaš ahte son maid lea mielde bargojoavkkus. 

Dasa lassin galget eará giella- ja kulturdoaimmat leat guovddážis dan joavkkus geain leat johtti bálvalusat lullisámi guovllus. 

Barggaheaddji: Sámediggi

Bargi: Okta lullisámi suohkan gii lea hálddašanguovllus sáhttá leat lágideaddjigielda

Lasáhus:

Sámi sosiála fidnohutkan sámegillii – Ohcanvuđot ordnet 

Dása várrejuvvo 1 000 000 ruvnno

Mihttu: Ovddidit buori ja stabiila modeallaid skuvlla sámegieloahpahussii 

Doaibma; ovdaprošeavttat mat čilgejit modeallaid makkár sámegieloahpaheapmi galgá leat almmolaš skuvllas. 

Dat ortnet galgá bovdet priváhta, organisašuvnnaid ja almmolaš ásahusaid oktasaš bargui vuoi ovdaprošeakta realiserejuvvo almmolaš skuvllas vuoi buot oahppit geain lea vuoigatvuohta sámegiel oahpahussii ožžot reála ja fágalaš buori oahpahusa sámegielas. 

Ohcanvuoigaduvvon: almmolaš orgánat, organisašuvnnat ja priváhta ealáhusaktevrrat 

Rievdadus:

6.2.1 Čoahkketabealla - árbevirolaš máhttu areálaid hálddašeamis

Vuolideapmi poasttain:
20001    Protect Sápmi vuođđudus – njuolggodoarjja: 200 000 ruvnno.

22001
Sámi areála- ja resursavuoigatvuođat - ohcanvuđot doarjja: 250 000 ruvnno

Rievdadus:

6.2.4 kapihtal Geahččaleapmi muhtorjohtalusas meahcis – prošeakta

Lasáhus;

-Mohtorjohtaluslága revideren-

Várrejuvvo 300 000 ruvnno čuovvulit Stuoradikki áigumuša revideret mohtorjohtaluslága.

Sámedikki mihttomearri mohtorjohtolatlága revideremiin.

· Báikkálaš hálddašeapmi mohtorjohtolagas meahccegeavaheamis
· Dohkkehit lága bokte kulturvuđot meahcceresursaávkkástallama 

· Dohkkehit lága bokte meahcásteami (čoaggin, sáivaguollebivdu)

· Dohkkehit ahte ceavzilis geavaheapmi lea buoremus gáhtten. 
Rievdadus:

7.kapihtal Ealáhusat

Lasáhus;

Sáivaguollebivdu ealáhussan – ovdaprošeakta

Sámediggi áigu láhčit dili sáivaguollebivddu ealáhussan ja dasa dárbbašuvvo ovdaprošeakta mii čájeha vejolašvuođaid ja hástalusaid.

Lasáhus;

Sámedikki Innovašuvnna- ja fidnohutkanprográmma

Innovašuvdna ja fidnohutkan galget lasihit smávvafitnodagaid olahit kapitála ruhtadit ovdáneami ja innovašuvnna. Ovttasbargui galgá láhččojuvvot fitnodagaid gaska, ja hehttehusat ovddidit innovašuvnna galget identifiserejuvvot ja unniduvvot. Prográmmas galgá maid mihttu hukset kultuvrra sámi guovlluin mat ovddidit fidnohutkama ja innovašuvnna. 

Innovašuvnna- ja fidnohutkanprográmmas galgá erenoamáš fokus birasseasti innovašuvdnii. Dát sáhttá dahkkot earet eará doarjuma bokte buktagiid ovdáneami ja bálvalusaid dehe gávpemálliid mat leat positiivvat birrasii.

Prográmma galgá maid hutkat ruđalaš váikkuhangaskaomiid, ásahit doarjjafunkšuvnnaid fitnodagaide ja ovdánahttit fierpmádathuksema, čohkiid ja gelbbolašvuođasirdima surggiid ja ealáhusaid rastá. Sámedikki eará ealáhusovdáneami doaibmabijut sáhttet geavahuvvot dán prográmma oktavuođas. 

Prošeaktaeaiggát: Sámediggi

Doaibmi: Sámi ealáhusguovddáš

1 000 000 ru. Jahkásaččat

Lasáhus;

Eanet ealáhuspárkkat sámi guovlluin – ovdaprošeakta – ohcanvuđot

Dán ovdaprošektii várrejuvvo 435 000 ruvnno ovdánahttit eanet ealáhuspárkkaid sámi guovlluin. Ovdaprošeakta galgá govvidit modeallaid , huksenproseassaid ja movt ráhkadit čanastumiid báikkálaš ealáhusaide ja sámi kulturipmárdussii. Prošeakta galgá maid govvidit čanastumi ealáhuspárkaprográmmaide mat leat juo doaimmas. 
Mihttomearri: ovdánahttit eanet ealáhuspárkkaid sámi guovlluin.

Lasáhus;

Riddosámiid viessu – ovdaprošeakta

Vejolašvuođaguorahallamii hukset riddosámi viesu várrejuvvo 450 000 ruvnno. Dát institušuvdna galgá bidjat fokusa riddokultuvrii ja riddoguovllu ealáhusaide, ja deavdit rolla dego smávvaskálabuvttadeddjiid ráđđeaddiresursan ja hukset lotnolasealáhusaid.

Lasáhus;

Nuppásteapmi ja ovdáneapmi Korona oktavuođas  

Preassadieđáhusastis ođđajagemánu 29.b. 2021 geigii ráđđehus sin ođđa ekonomalaš ealáhusdoaimmaid   bokte 4.0 millijovnna Sámediggái. 

Koronapandemiija lea juo olu váikkuhan min ja erenoamážit sámi servodagaide, sámi kultuvrii ja maid ealáhusaide. Ođassáddagis gaskavahkku njukčamánu 3.b. 2021 boahtá ovdan Telemarksforskning varas raporttas ahte sámi ealáhusat leat dat mat leat gillán eanemusat koronapandemija oktavuođas, ja earenoamážit turistafitnodagat Finnmárkkus leat gillán. Sámi guovllut leat garrasit gillán ollu eanet go eará guovllut riikkas. Earret eará boahtá dát ovdan go bargobiergasiid šaddet vuovdit nu ahte fitnodagat eai reastaluva.

2021:s lea juo koronapandemiija midjiide čuohcan. Sámedikkis lea mátkkošteapmi garrasit njiedjan sihke politihkalaš ja hálddahuslaš dásis. 

Mii leat olu seastán mátke- ja čoahkkinbušeahtas Sámedikki dievasčoahkkima, sámediggeráđi, lávdegottiid ja hálddahusa čoahkkimiid oktavuođas. Lasihit nuppástuhttin- ja ovdánahttindoarjaga Korona pandemiija dihte livččii čuovvuleapmi Telemarkforskninga raporttas. 

Dasa lassin várrejuvvo 1 000 000 ruvnno máŋggabealat ealáhusaide.

Mihttomearri: Smávvafitnodagaid ealáhusáŋgiruššan ja sámi ealáhusaide olggobealde Sámedikki geográfalaš guovlluid.

Vuoruheamit:

· Mátkeealáhusaid divodeapmi ja ođasmahttin 

· Ođđa distribušuvnna- márkankanálaid hutkat

· Fitnodagaide gelbbolašvuođaovdáneapmi

· Reaidadoarjja sidjiide geat leat olggobealde stáhtalaš ortnega
Rievdadus:
8.2.4 kapihtal Doarjja kulturdoaimmaide – ohcanvuđot doarjagat
Postii 32101 lasihuvvo 400.000 ruvnno
Rievdadus:

10. kapihtal Dearvvašvuohta ja sosiála
Lasáhus;

Ovdaprošeakta - Sámi resurssa- ja máhttoguovddáš veahkaválddi birra sámi servodagas

Várrejuvvo 500.000 ruvnno ovdaprošektii ásahit resurssa- ja máhttoguovddáža veahkaválddi birra sámi servodagas. 
Ovdaprošeakta galgá hábmet modealla, movt máhttu sámi diliid birra galgá gaskkustuvvot ja sajáiduvvot almmolaš orgánain ja maid ekonomalaš ja sosiála ceavzilvuođa. 
Barggaheaddji: Sámediggi
Bargi: Árran, ovttasbarggus Jasska-prošeavttain Hábmera suohkanis. 
Rievdadus:

11.3 kapihtal Davviguovllut
Lasáhus:
Ođđa čuoggát mihttomeriid vuollái:

· Luondu galgá láhčit barggu ja báikegottiide eanet fámu
· Gelbbolašvuođa- ja hálddašanásahusat mat lunddolaččat gullet davás, galget sirdojuvvot davás. Davviguvlui galget dasa lassin ásahuvvot iežas oassi almmolaš bargosajiin. 
· Resursareantu galgá biddjot guovlluide gos boaittobealbáikkit luvvejit resurssaid ealáhusovddideapmái. 

· Guovddáš guovlluin ferte sirdojuvvot eanet hálddašanfápmu báikkálaš dássái iežas guovlluid badjel, omd. meahcástanmátkkošteapmi, huksen fiervágáttiide, suddjenmearrádusat ja  suodjalanguovlluid geavaheapmi. 
· Riddu galgá leat oktiičadnon nuortadavágeahčen gitta luksa, sihkkarastindihte gálvo- ja olmmošfievrrideami. 
· Infrastruktuvra davvin ferte buoriduvvot nu ahte lea heivehuvvon vurdojuvvon lassáneami sihke industriijas ja eará ealáhusain.  

· Almmolaš oahpahusfálaldat ja dutkan galget ovddiduvvot davvin, davviguovlluid birrasa, luondduresurssaid ja kultuvrraid vuolggasajiin. 
· Unnidit byrokráhtalaš noađi smávvabuvttadeddjiide ja eará smávva ealáhusdoaimmaheddjiide. 
Rievdadus:

13. kapihtal Eará doaibmabijut
Lasáhus;

Ođđa poasta 13.1.1 tabellii Čoahkketabealla – eará doaibmabijut
Riddoguolástanlávdegoddi
Ovttasruhtadeapmi čállingodderesurssain Riddoguolástanlávdegottis 500.00 ruvnno.
Riddoguolástanlávdegoddi lea dehálaš reaidu mainna ovddidit doaibmabijuid mat sáhttet nannet mearrasámi servodagaid. Sihkkarastindihte Riddoguolástanlávdegotti barggu, de juolluda Sámediggi ruđaid čállingoddái. 
Nuorat ja digitála árgabeaivi: Sámi kodaskuvla/ kodafierpmádat
Árgabeaivi šaddá eanet ja eanet digitála, ja sámi servodahkii lea dehálaš rekrutteret sámi resurssaid dán ovdáneapmái. Dál ráhkaduvvojit spealut ja eará digitála reaiddut maid sápmelaččat beaivválaččat atnet. Digitaliseren lea juo iešalddis árvoháhkan, ja lea dehálaš ahte sámi servodat oažžu sámi ovddideddjiid dáidda birrasiidda. Stuoraservodagas gávdnojit sajáiduvvon kodaskuvllat mánáide, danin lea jierpmálaš ohcat vejolašvuođaid ásahit maiddái sámi kodaskuvllaid dahje sámi kodafierpmádagaid. 
Várrejuvvo 300.000 ruvnno dán bargui
	Reviderejuvvon bušeahtta - lohkorievdadeamit

POASTA
Teaksta
submi
submi
14.2. 

Sámediggeráđđi – vuoliduvvon čoahkkingolut
-485 000

 

15

Hálddahuslaš dásis – vuoliduvvon mátkegolut
-5 000 000

 

14.2. 

Sámedikki dievasčoahkkin – vuoliduvvon čoahkkingolut
-1 000 000

 

4.4.1 

Earenoamáš rekrutterendoaibmabijut, lulli- ja julevsámi
-1 800 000

 

20001

Vuođđudus Protect Sápmi - njuolggodoarjja
-200 000

 

22001

Sámi vuoigatvuođat areálaide ja resurssaide – ohcanvuđot doarjagat
-250 000

 

Ođđa poasta 4.4.1. 

Váibmogiella 
Julevsámi profiilaskuvla – vuosttaš heahteveahkki
 

1 000 000

Ođđa poasta 4.4.1. 

Johtti lullisámi giella- ja kulturjoavku, ovdaprošeakta 
 

1 000 000

Ođđa poasta  4.4.1. 

Váibmogiella
Sámi sosiála fidnohutkan – sámegieloahpahus

 

1 000 000

Ođđa poasta  6.2.4

Mohtorjohtolatlága reviderema čuovvoleapmi
 

300 000

Ođđa poasta  7.3.1

Sáivaguollebivdu ealáhussan, ovdaprošeakta
 

350 000

Ođđa poasta  7.3.1.

Sámi fidnohutkan – ođđa áŋgiruššansuorgi
 

1 000 000

Poasta 7.3.2. 

EALÁHUSAT 
nuppástuhttin ja ovddideapmi koronadoaibmabijuid oktavuođas
 

1 500 000

Ođđa poasta  7.3.1

Ealáhusat 
Eanet ealáhuspárkkat sámi guovlluide - ohcanvuđot 

 

435 000

Ođđa poasta  7.3.1

Mearrasámi viessu - ovdaprošeakta
450 000

32101

Kulturdoaibmabijut – ohcanvuđot doarjagat
400000

Ođđa poasta  10.1.1. 

Dearvvašvuohta ja sosiála
Sámi resursa- ja máhttoguovddáš veahkaválddi birra sámi servodagas - ovdaprošeakta
 

500 000

Ođđa poasta  13.1.1.

Ovttasruhtadeapmi Riddoguolástanlávdegotti čállingottis 
 

500 000

Ođđa poasta  13.1.1 

Sámi kodaskuvla/ sámi kodafierpmádat
 

300 000

Oktiibuot 

-8 735 000

8 735 000


	
	


